      
ԱՄՓՈՓԱԹԵՐԹ
«Արդյունաբերական ջերմոցային համալիր» ներդրումային ծրագրին հավանություն տալու, Էդուարդ Օհանյանին Հայաuտանի Հանրապետության Գեղարքունիքի մարզի Սևան համայնքի Լճաշեն բնակավայրում ծրագրի իրականացման նպատակով  հողամասն ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի վերաբերյալ 
ստացված դիտողությունների և առաջարկությունների

       
	1.  ՀՀ վարչապետի աշխատակազմի ֆինանսատնտեսագիտական վարչություն
	

	
	

	1.
Նախագծի Հավելված 2-ի «պայմանագրի գինը» տողի դիմաց առաջարկում ենք նշել նաև հողատարածքի վաճառքի գինը:
 2. Համաձայն նախագծով հաստատվող Հավելված 3-ի Ներդրումային ծրագիրը նախատեսվում է իրականացնել  115.77193 հա ընդհանուր մակերես ունեցող հողամասում, որից` Լճաշեն համայնքում` 52.98654 հա համայնքային սեփականություն հանդիսացող և 55.68539 հա մասնավոր սեփականություն հանդիսացող հողամասերում: Այս առումով հարկ է նկատել, որ.
-Որևէ կերպ ներկայացված չեն՝ ինչ պայմանավորվածություններ կան մասնավոր սեփականություն հանդիսացող հողատարածքների ձեռքբերման, ինչպես նաև այդ պայմանավորվածությունների հնարավոր խախտման դեպքում ռիսկերի կառավարման մասին:

-Համայնքային սեփականություն հանդիսացող հողամասի ընդհանուր մակերեսը նախագծի 2-րդ կետով, ինչպես նաև հիմնավորման մեջ սահմանված է 51.41468 հա, այնինչ ներդրումային ծրագրի մեջ՝ 52.98654 հա: Անհրաժեշտ է այս հակասությունը շտկել:
3. Նախագծով հաստատվող Հավելված 2-ի «Կողմերի պատասխանատվությունը» հատվածի մի շարք մտքեր կրկնում են «Կողմերի պարտավորությունները» հատվածում շարադրված դրույթներ: Առաջարկում ենք կրկնություններից խուսափել:
4. Նախագծով հաստատվող Հավելված 2-ի համաձայն, որպես գնորդի պարտավորվածություն սահմանվում է, որ մեկ տարվա ընթացքում «Գրին Սոլուշնս» ՍՊ Ընկերությունը ՀՀ Գեղարքունիքի մարզի Լճաշեն համայնքի հետ կկնքի նվիրաբերության պայմանագիր և կնվիրաբերի 4,000,000 /չորս միլիոն/ ՀՀդրամ, որը կուղղվի համայնքում իրականացվող ծրագրերի համաֆինանսավորմանը: Նախագծի հիմնավորման 4-րդ կետում ևս ամրագրված է, որ նախագծի ընդունմամբ կավելացվեն համայնքի բյուջե մուծվող գույքահարկի և հողի հարկի մուտքերը: Հիմք ընդունելով վերոշարադրյալը՝ անհրաժեշտ է լրամշակել հիմնավորման 6-րդ կետը:

5. Առաջարկում ենք նախագծի մեջ բոլոր արժեքները նշել մեկ միասնական արժույթով՝ ՀՀ դրամով: 

6. Հավելված 2-ով սահմանվող Կնքվող գործարքի հիմնական պայմանների մեջ մանրամասն նախանշված են, թե ինչ պարտավորություններ ունեն կողմերը և ինչ պատասխանատվություն են կրում: Սակայն որևէ կերպ սահմանված չէ վերահսկողության մեխանիզմ, որով ներդրումային ծրագրի իրագործման, այդ թվում՝ կառուցապատման 5 տարիների ընթացքում իրականացված աշխատանքների պարբերական մոնիթորինգ կիրականացվի:
	1. Ընդունվել է, կատարվել են համապատասխան փոփոխություններ:
2. Ընդունվել է, կատարվել են համապատասխան փոփոխություններ:
3. Ընդունվել է, կատարվել են համապատասխան փոփոխություններ:
4. Ընդունվել է, կատարվել են համապատասխան փոփոխություններ:
5. Չի ընդունվել, քանի որ ներդրումային ծրագրի իրականացման համար ներգրավվող ռեսուրսները ձեռք են բերվելու արտասահմանյան բանկերից, որոնք վարկը տրամադրելու են արտարժույթով (եվրո), իսկ տվյալ պարագայում ներդրումային ծրագրի արժեքը դրամով արտացոլելը ռիսկային է՝ հաշվի առնելով փոխարժեքի տատանումները:

6. Ընդունվել է, կատարվել են համապատասխան փոփոխություններ:
	 

	

	
	
	

	2.  ՀՀ վարչապետի աշխատակազմի իրավաբանական վարչություն

	

	
	

	1. Գտնում ենք, որ  առաջարկվող նախագծի շրջանակներում պայմանագրի մյուս կողմ կարող է լինել ոչ թե ֆիզիկական անձը (Էդուարդ Օհանյան), այլ կազմակերպությունը՝ հաշվի առնելով այն հանգամանքը, որ պայմանագրի մյուս կողմը պարտավորություն է ստանձնում ներդրումային ծրագիր իրականացնել, իսկ ՀՀ քաղաքացիական օրենսգրքի 26-րդ հոդվածի համաձայն՝ ձեռնարկատիրական գործունեություն կարող է իրականացվել միայն իրավաբանական անձի կամ անհատ ձեռնարկատիրոջ կողմից:
 2.
Նախագծի 2-րդ հավելվածով Լճաշեն համայնքը ստանձնում է ջերմոցային համալիրի կառուցման և դրա համար անհրաժեշտ բոլոր թույլտվությունները տրամադրելու պարտականություն, ինչը դուրս է սույն պայմանագրի կարգավորման առարկայի շրջանակից։ Հետևաբար՝ նշված դրույթը անհրաժեշտ է հանել պայմանագրի հիմնական պայմաններից։ Այս համատեքստում խնդրահարույց է նաև նախագծի 2-րդ հավելվածի 6-րդ կետը, որով «Գրին Սոլուշնս» ՍՊԸ-ն Լճաշեն համայնքին 4 մլն դրամ տրամադրելու նվիրատվության խոստում է տալիս:   
3. Նախագծի 2-րդ հավելվածը ջերմոցային համալիրը շահագործման հանձնելու ժամկետը պայմանավորում է մասնավոր սեփականատերերից համապատասխան հողամասերի իրացման գործընթացը ավարտելու գործոնով, ինչը խնդրահարույց է, քանի որ այդ պարագայում ծրագրի իրականացման ժամկետները դառնում են անորոշ։
	 1. Ընդունվել է, կատարվել են համապատասխան փոփոխություններ:
2. Ընդունվել է մասնակի: Նախագծի 2-րդ հավելվածից հանվել է Լճաշեն համայնքի վրա դրված պարտավորությունը՝ անհրաժեշտ բոլոր թույլտվությունները տրամադրելու մասով: 

Ինչ վերաբերվում է չորս միլիոն դրամ նվիրատվություն տրամադրելու խոստմանը, ապա այն համաձայնեցված է թե համայնքի և թե ներդրողի հետ, իսկ կողմերի պարտավորությունների մեջ ամրագրելը հավելյալ երաշխիք է հանդիսանում դրա կյանքի կոչման համար:

3. Ընդունվել է, կատարվել են համապատասխան փոփոխություններ:
 
	 

	3. ՀՀ վարչապետի աշխատակազմի տարածքային զարգացման և շրջակա միջավայրի վարչություն
	

	
	

	Նախագծի 1-ին կետով Հայաստանի Հանրապետության կառավարությունը որոշում է հավանություն տալ Էդուարդ Օհանյանի կողմից ներկայացված Հայաստանի Հանրապետության Գեղարքունիքի մարզի Լճաշեն համայնքում «Արդյունաբերական ջերմոցային համալիր»-ի կառուցման ներդրումային ծրագրին՝ համաձայն N 3 հավելվածի, մինչդեռ N 3 հավելվածով ներկայացվում է Էդուարդ Օհանյանի և «Գրին Սոլուշնս» ՍՊԸ-ի կողմից իրականացվող ներդրումային ծրագիրը:

        Հաշվի առնելով վերոնշյալը, առաջարկում ենք վերացնել առկա հակասությունները:

        Նախագծի 4-րդ կետով Հայաստանի Հանրապետության Գեղարքունիքի մարզպետը՝ որոշման 1-ին կետում նշված հողամասը Էդուարդ Օհանյանի կողմից՝ համաձայն N 3 հավելվածի,  մասնավոր սեփականատերերից իրացման գործընթացը ավարտելուց հետո 5 տարվա ընթացքում նպատակային նշանակությամբ չօգտագործվելու դեպքում` պետք է սահմանված կարգով ներկայացնի որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ` նախապես Հայաստանի Հանրապետության Գեղարքունիքի մարզի Լճաշեն համայնքի ղեկավարին առաջարկելով լուծել ներդրումային ծրագիր իրականացնող ընկերության հետ կնքված պայմանագիրը:
        Այս առումով հայտնում ենք, որ Նախագծի 4-րդ կետը վերանայման կարիք ունի՝ հաշվի առնելով հետևյալ նկատառումերը՝

          1)    Որոշման 1-ին կետում նշված չէ հողամաս,

          2)   Պարզ չէ, թե Հայաստանի Հանրապետության Գեղարքունիքի մարզպետի կողմից ո՞ր մարմնին է ներկայացվելու Հայաստանի Հանրապետության կառավարության որոշման նախագիծը, բացի այդ հարկ է նկատի ունենալ, որ Հայաստանի Հանրապետության կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշման 13-րդ կետի համաձայն՝ Հայաստանի Հանրապետության կառավարության որոշումների կամ օրենքների նախագծեր կարող են ներկայացնել Հայաստանի Հանրապետության կառավարության անդամները, իսկ 14-րդ կետի համաձայն՝ այլ պետական, ինչպես նաև տեղական ինքնակառավարման մարմինները՝ Հայաստանի Հանրապետության կառավարության համապատասխան անդամին, ովքեր որոշում են նախագծի հետագա ընթացքը:
	 Ընդունվել է, կատարվել են համապատասխան փոփոխություններ: 


